
Kaloe liat sekarangnja si, saände goea kenah tjilaka apa taoeh, boentoet meong loe engga nanti lari kalang-kaboet tersoengsang-soembel!"

„Kaloe loe kata begitoe, baek, sekarang loe nanti liat goea poenja brani!"

„Brani-brani apa, ini perkara si barang jang soeda kaliatan. Si bongkotan pergi ka Tandjoeng sama Ioe poenja mah, sasiang-siangnja. djoega sampe poekoel doewa belas baroe dia balik dari sana, dan poekoel doewa belas abis makan loe boleh pergi dari sini."

Ban-tjoan bermesem, kamoedian laloe ia berkata lagi:

„I ja, oeda da djangan riboetin perkara itoe sadja, sekarang kaloe loe belon soeroe pergi, sampe kapan djoega goea engga nanti laloe dari sini."

„Do, ngambak ia sananja toe!"

„Boekan si ngambak, tapi loe nanti. liat jang goea engga takoet sama-sekali.“

„Betoel?"

„Eh-eh, masa maen-maen!"

„Kaloe begitoe boleh dibilang loe ada brani sekali."

Ban-tjoan kaloearken tertawa tengal dan lebi djaoe tida kaloearken soeatoe perkatain lagi. Soan-nio poen tinggal berdiam sampe sakean lama, tapi di itoe samantara waktoe Djamea laloe samboengin berkata:

„Djangan salempang, baba manis, samentar poe--

